
COFNODION CYFARFOD BWRDD TYFU CANOLBARTH CYMRU A GYNHALIWYD 
DROS ZOOM DDYDD GWENER, 04 RHAGFYR 2020 

 
YN BRESENNOL  
Aelodau Cabinet Cyngor Sir Ceredigion: 
Cynghorydd Ellen ap Gwynn, Arweinydd Sir Ceredigion ac Aelod Cabinet dros 
Berfformiad Polisi, Partneriaethau a Gwasanaethau Democrataidd (EAG) 
Cynghorydd Dafydd Edwards:  Aelod Cabinet dros Briffyrdd a Gwasanaethau 
Amgylcheddol a Thai (DE) 
Cynghorydd Catrin Miles:  Aelod Cabinet dros Wasanaethau Dysgu a Dysgu Gydol 
Oes (CM) 
Cynghorydd Rhodri Evans:  Aelod Cabinet dros yr Economi ac Adfywio (RE) 
Cynghorydd Gareth Lloyd, Aelod Cabinet dros Gyllid a Gwasanaethau Caffael a 
Gwasanaethau Diogelu’r Cyhoedd (GL) 
 
Aelodau Cabinet Cyngor Sir Powys:  
Cynghorydd Rosemarie Harris Arweinydd Cyngor Sir Powys (RH) (Cadeirydd) 
Cynghorydd Aled Davies, Deiliad y Portffolio Cyllid, Cefn Gwlad a Thrafnidiaeth (AD)  
Cynghorydd Phyl Davies, Deiliad y Portffolio Addysg ac Eiddo (PD) 
Cynghorydd Heulwen Hulme, Deiliad Portffolio yr Amgylchedd (HH) 
 
Fiona Stewart, Cadeirydd Grŵp y Strategaeth Economaidd (FS) 
Steve Hughson, Is-Gadeirydd Grŵp y Strategaeth Economaidd (SH) 
 
Swyddogion: 
Eifion Evans, Prif Weithredwr, Cyngor Sir Ceredigion (EE) 
Nigel Brinn, Cyfarwyddwr Corfforaethol Yr Economi a’r Amgylchedd, Cyngor Sir 
Powys (NB) 

Clive Pinney, Cyfreithiwr y Cyngor, Cyngor Sir Powys (CP) 
Carwyn Jones-Evans, Rheolwr Strategol Bargen Twf Canolbarth Cymru (CJE) 
Paul Griffiths, Cynghorydd (PG) 
Stephen Johnson, Swyddog Arweiniol Corfforaethol:  Cyllid a Chaffael, Cyngor Sir 
Ceredigion (SJ) 
Russell Hughes-Pickering, Swyddog Arweiniol Corfforaethol:  Yr Economi ac Adfywio, 
Cyngor Sir Ceredigion (RHP) 
Arwyn Davies, Rheolwr Corfforaethol, Cyngor Sir Ceredigion (AD)  
Elin Prysor, Cyngor Sir Ceredigion (EP) 
Ffion Lloyd, Cyngor Sir Ceredigion (PA) 
 
Llinos Williams, Cyngor Sir Ceredigion (Cyfieithydd) 
 
 

1.  CROESO AC YMDDIHEURIADAU / WELCOME AND APOLOGIES  

 
Estynnodd y Cadeirydd groeso i bawb i’r cyfarfod a chyflwynwyd pawb.  Cafwyd 
ymddiheuriadau gan Dr. Caroline Turner, Prif Weithredwr Cyngor Sir Powys.  
 

2.  DATGANIADAU O FUDDIANT PERSONOL / DECLARATIONS OF 
PERSONAL INTEREST  

 
 Ni wnaethpwyd unrhyw ddatganiadau o fuddiant. 

3.  COFNODION Y CYFARFOD DIWETHAF 10/11/20 / MINUTES OF THE LAST 
MEETING 10/11/20  

 
Cytunwyd bod cofnodion y cyfarfod Bwrdd diwethaf a gynhaliwyd ar 10 
Tachwedd 2020 yn gofnod cywir. 
 
Materion yn Codi  
 
Cadarnhaodd EAG bod Cabinet Cyngor Sir Ceredigion wedi cytuno i’r 
argymhelliad i ddiwygio’r IAA er mwyn cynnwys Atodlen 4 newydd yn lle’r 
Atodlen 4 wreiddiol.  Cadarnhaodd RH y bydd Cabinet Cyngor Sir Powys yn cael 
Adroddiad i ystyried yr argymhelliad ar 15 Rhagfyr 2020. 

 

4.  Gwahardd y cyhoedd  

NID YW’R ADRODDIAD SY’N YMWNEUD AG EITEM 5 YN ADRODDIAD A 

FYDD AR GAEL I’R CYHOEDD GAN EI FOD YN CYNNWYS 

GWYBODAETH WEDI’I HEITHRIO FEL Y DIFFINNIR YM MHARAGRAFF 14 

RHAN 4 ATODLEN 12A DEDDF LLYWODRAETH LEOL 1972 FEL Y’I 

DIWYGIWYD GAN ORCHYMYN LLYWODRAETH LEOL (MYNEDIAD AT 

WYBODAETH) (AMRYWIO) (CYMRU) 2007.  AR ÔL GWEITHREDU PRAWF 

BUDD Y CYHOEDD, OS BYDD Y CYNGOR YN PENDERFYNU YSTYRIED 

YR EITEM HON YN BREIFAT, GWAHARDDIR Y CYHOEDD A’R WASG O’R 

CYFARFOD WRTH IDDO EI HYSTYRIED, YN UNOL AG ADRAN 100B(2) Y 

DDEDDF 

Cynigiodd EAG gymeradwyo’r cam o wahardd yr eitem hon rhag y cyhoedd a’r 

wasg wrth iddi gael ei hystyried, ac y caiff ei hystyried yn breifat yn unol ag 

adran 100b(2) y ddeddf a bod camerâu yr holl Aelodau sy’n pleidleisio ymlaen 

wrth ystyried yr argymhellion.  Eiliwyd y cynnig hwn gan RH ac roedd pawb yn 

cytuno. 

Cytunwyd i gau allan y cyhoedd a'r wasg wrth ystyried eitem 4 isod ar y sail 
bod y dogfennau'n cynnwys gwybodaeth yn ymwneud â materion ariannol neu 
fusnes y Cyngor, na ddylid, wedi cymryd popeth i ystyriaeth, ei datgelu i'r 
cyhoedd a'r wasg 
 

 

5.  EITEM WEDI’I HEITHRIO: 

BARGEN TWF CANOLBARTH CYMRU:  PENAWDAU’R TELERAU 

DRAFFT  

Rhoddodd CJE Adroddiad i’r Aelodau er mwyn cyflwyno’r Penawdau’r Telerau 

drafft (Atodiad 1), fel y cynigiwyd rhwng Llywodraeth y DU, Llywodraeth Cymru 

(LlC) a Chynghorau Sir Ceredigion a Phowys ar gyfer Bargen Twf Canolbarth 

Cymru.  Aeth CJE ymlaen i dywys y Bwrdd trwy gefndir a chynnwys yr 

Adroddiad yn fanwl. 

Cyfeiriodd CP at fân anghysonder gan LlC, y mae gofyn ei ddiwygio ym 

mharagraff 9 ar dudalen 18 a pharagraff 37 ar Dudalen 28 Penawdau’r Telerau 

drafft, a chadarnhaodd y byddai hwn yn cael ei gywiro cyn llofnodi’r ddogfen 



Bwrdd Tyfu Canolbarth Cymru / Growing Mid Wales Board Dydd Gwener, 4 Rhagfyr 2020 
 

 

ffurfiol. 

Yn dilyn cynnig gan EAG, a eiliwyd gan AD, cytunodd y Bwrdd yn unfrydol 

gyda’r argymhellion yn yr Adroddiad, sef:- 

1. Cymeradwyo’r Cytundeb Penawdau’r Telerau drafft yn Atodiad 1 yr 

Adroddiad yn unol â threfniadau Llywodraethu presennol. 

2. Rhoi awdurdod i’r Prif Weithredwyr, trwy ymgynghori gyda’r ddau 

Arweinydd, i wneud mân ddiwygiadau i Benawdau’r Telerau drafft, y 

bydd gofyn eu gwneud efallai er mwyn sicrhau’r cytundeb.  

3. Rhoi awdurdod i’r Arweinwyr lofnodi’r ddogfen derfynol gyda’r ddwy 

Lywodraeth ar ran y ddau Gyngor a’r Bwrdd. 

Hysbyswyd yr Aelodau gan CJE o’r ffaith y bydd yn rhaid i’r ddwy Lywodraeth 

gyflwyno’r Penawdau’r Telerau drafft i’w byrddau mewnol nawr, ac y cynhelir 

Bwrdd Rhynglywodraethol rhwng Llywodraeth y DU a LlC ar 9 Rhagfyr 2020. 

Cadarnhaodd NB ac EE bod y ddau Awdurdod Lleol wedi neilltuo cyllid ar gyfer 

y gwaith hwn, a bod y ddau Awdurdod Lleol mewn sefyllfa dda i gefnogi’r 

gwaith hwn wrth iddo symud yn ei flaen. 

Bydd CJE a PG yn cael cyfarfodydd pellach gyda swyddogion o Lywodraeth y 

DU a LlC ar ddydd Llun i drafod unrhyw fân ddiwygiadau y maent yn dymuno 

eu hystyried. 

Dywedodd CJE bod llythyr yn cael ei baratoi gan y ddau Arweinydd i 

Lywodraeth y DU a LlC yn pwysleisio’r angen i Benawdau’r Telerau gael eu 

llofnodi cyn y Nadolig. 

Rhoddodd CJE ddiweddariad byr am gynnydd y gwaith sydd wedi bod yn 

parhau i ddatblygu ar y Fargen Twf, ac ar ôl sicrhau cytundeb y ddau Gabinet 

i’r argymhellion, esboniodd mai’r gobaith yw y bydd Swyddfa Rheoli Rhaglen 

yn ei lle yn y Flwyddyn Newydd.  Esboniodd CJE bod y gwaith ar y safleoedd 

a’r eiddo yn mynd rhagddo yn gyflym, bydd y gwaith dichonolrwydd digidol yn 

cychwyn yn y Flwyddyn Newydd a bod y gwaith Hydrogen yn symud yn ei 

flaen er mwyn cychwyn yn y Flwyddyn Newydd.  Esboniodd CJE bod gwefan 

TCC yn fyw bellach, ac y bydd yn cael ei defnyddio i hysbysebu Penawdau’r 

Telerau ar ôl iddynt gael eu llofnodi. 

Dywedodd y Cadeirydd bod yn rhaid sicrhau bod Cynllun Cyfathrebu yn cael ei 

baratoi ar gyfer y diwrnod pan gaiff Penawdau’r Telerau eu llofnodi. 

Roedd y Bwrdd yn dymuno diolch a chydnabod gwaith CJE, PG a’r ddau dîm 

cyfreithiol am y gwaith aruthrol a wnaethpwyd er mwyn sicrhau bod 

Penawdau’r Telerau drafft yn barod er mwyn i’r ddwy Lywodraeth eu hystyried. 

Nododd PG y bydd y gwaith manwl a fydd yn ofynnol rhwng nawr a’r adeg pan 

gytunir ar y fargen derfynol yn sylweddol, a bydd y ddau Arweinydd ac ESG yn 

cael eu briffio’n barhaus er mwyn sicrhau bod pawb yn cael eu hysbysu yn yr 

un modd. 

 

6.  UNRHYW FATER ARALL / ANY OTHER BUSINESS  

Dywedodd CJE y trefnir cyfarfod ychwanegol o Fwrdd TCC (Cyd-bwyllgor) ym mis 
Chwefror 2021. 
 
Dywedodd CJE y cynhelir Grŵp y Strategaeth Economaidd ar nos Lun, 7 Rhagfyr. 
 
Rhoddodd CJE ddiweddariad i bawb am gynnydd Bargen Twf Gogledd Cymru er 
gwybodaeth. 
 
Dywedodd y Cadeirydd y bydd angen rheoli disgwyliadau’r sector preifat wrth i’r amser 
er mwyn llofnodi Penawdau’r Telerau agosáu, a bydd y ddau awdurdod yn 
cydweithio’n agos gyda’r ESG ar hyn. 
 

7.  DYDDIADAU CYFARFODYDD NESAF / DATES OF FUTURE MEETINGS  

 
Caiff dyddiad ei drefnu ym mis Chwefror 2021.  
 

 5 Mawrth 2021 – 11.00am  

 11 Mehefin 2021 – 11.00am  

 21 Medi 2021 – 14.00pm  

 10 Rhagfyr 2021  – 11.00am  
 

 
 

Y Cynghorydd Sir Rosemarie Harris  
Cadeirydd  

 


